
5-тй арзэ потэ

Испытаниосты азиплыко
оргчытоно

Тулыс испытаниос-—коть- 
куд школалэн улоназ ответ- 
ственной вакыт. РСФСР-лэн 
Наркомпросэзлэн испытаниос 
сярысь выль поттэм инструк- 
цияз гожтэмын: „Испытаниос- 
лы дасяськон дыр‘я дышетйсь 
государственной программа- 
осын но учебник‘ёсын кивал- 
тйське-школаос нокыӵе осо- 
бой программа у.г лэсьто14. 
Та дышетӥсьёслэсь но дышет- 
скисьёслэсь ужзэе капчиятэ. 
Со дыре соос выль материа- 
лэз изучать каремен ӵош ик 
ортчем курсэз но тодэ вайы- 
ны быгато.

Испытаниос ортчытон про- 
граммаен вань дышетекись- 
ёсыз дыраз тодматскытоно. 
Испытаниос кутскемлэсь азь- 
ло вопрос‘ёсын билет‘ёс лэсь- 
тоно но испытаниослы распи- 
сание тупатоно. Нош та кы- 
лем нунал‘ёс куснын ортчем 
материалэз котькуд нуналэ 
ик урок‘ёсын тодэ вайылоно, 
дышетскисьёсыз предмет‘ёс‘я 
гуртазы дасяськыны косоно, 
дышетекон арез азинлыко 
йылпум‘яны мылкыдзэс ӝуто- 
но. Испытаниос дыр‘я одӥг 
дышетскись но уйёсы дасясь- 
кыса медам пукьь Пинал‘ёс- 
лэсь дышетсконзэс культур- 
ной шутэтсконэн шонер рад‘- 
яно. Та понна нырысь ик 
школьной комсомольской ор- 
ганизациос сюлмаськыны 
кулэ.

Выль кужымен кутскизы 
дышетйсьёс асьсэлэн бадӟым 
дано но ответственной ужзы 
борды, переводной но выпуск- 
ной испытаниос азе дасясь- 
кон борды.

Синмаськымонэсь азинскон‘- 
ёс возьматэ Г-Пудгинской 
НСШ, кытын учебной люкет- 
лэн заведующоеныз луэ Иван 
Васильевич Пьянов. Испыта- 
ниосты ортчытыны дасясько- 
нын, школалэн педколлекти- 
вез нимысьтыз бадӟым саклык 
вис‘яз бере кыльыса дышет- 
скисьёслы но дышетскисоёс- 
лэн мумы-бубьюссы пӧлын 
ужанлы. Испытанилы дасясь- 
кон умой пуктэмын Макаро- 
во, Ст-Монья школаосын.

Вавож средней школаын 
нуналлы быдэ консультациос 
луыло, котькуд предмет‘я тыр- 
мыт наглядной пособиос ни- 
мысьтыз кабинет‘ёсы пукты- 
лэмын. Таӵе факт‘ёс данак. 
Оглом вераса, районысьтымы

ш кол аосы н у с п е в а е м о с т ь с ы  
III Ӧ д с к Ы М О н б у  
д Ӥ 3.

Испытаниослы дасяськонын 
азинскем‘ёсын ӵош ик тыр- 
мымтэос но вань на. Куд-ог 
школаосын кӧня ке предмет‘ 
ёс‘я успеваемость тырмыт 
ӧвӧл. Б-Волковской НСШ-ын 
испытаниослы дасяськон ляб 
мынэ. Та школаысь 111 чет- 
вертьын 36 пинал‘ёс ӟуч кылэн 
„плохо" отметкаосын кылизы, 
нош ӟуч кылын дышетйсь Куд- 
рявцев, со ик школалэн дирек 
торез ужзэ умой пуктон понна 
уг тыршы. Дышетскисьёс по- 
лын диециплина урод, урок‘ёсы 
бере кыльыса лыктон‘ёс туж 
уно, гуртэ сётэм заяаниос 
ӵем дыр‘я уг быдэс‘ясько. 
Таӵе ик уж Ягул-Можга на- 
чальной школаын но. Татын 
36 муртэ кык мурт дышетэ,  
нош 111 четверте школаязы 
успеваемостьсы 76,6 проценг 
гинэ.

Котькуд дышетйсь,  дышет- 
скись но быдэсак школа ис- 
пытаниосты ортчытыны дась 
луыны кулэ. Билет бордысен 
кутскыса, школаын мел но 
тряпка дорозь, ваньмыз дась 
мед луоз нокыӵе перебой- 
ёстэк ужаны.

Ды шетскисьлэсь толбыт 
дышетскыса басьтэм тодон- 
лыксэ тырмыт валаса, шонер 
дун‘яны понна, вунэтыны кулэ 
ӧвӧл котькуд дышетскись 
понна нимысьтыз иодходлэсь 
кулэлыксэ. Котькуд дышетс- 
кисьлэсь нимысьтыз особен- 
ностьёссэ лыдэ басьтоно но 
басьтэм тодонлыкезлы мыд- 
лань дун‘ет сётонэз лэзёно 
ӧвӧл.

Испытаниос азелы дасясь- 
кон но соосты ортчытон 
дыр‘я котькуд школаын ӟеч 
но быгатыса лэсьтэм распи- 
сание тупатэмын луыны кулэ. 
Та вакытэ школалэсь режим- 
зэ озьы тупатоно,  чтобы ды- 
шетскисьёс трос но секыт 
ужен мултэс перегрузить ка- 
ремын медаз луэ. Школьник- 
ёслэн занятиоссы тазалыко 
шутэтсконэн герӟамын мед 
луозы.

Испытаниос дышетйсьёслэн 
но школьник‘ёслэн быдэс ар 
ӵоже настойчиво но мур-мур 
ужамзылы экзаменэн луо, 
соосты умой ортчытон, ды- 
шетскон арез азинлыко йыл- 
пум‘ян—школалэн, народной 
образованилэн орган‘ёсаз 
ужасьёслэн дано ужзы.

15 мае Всесоюзной селъскохозяӥственной
выставка

Всесоюзной сельскохозяй- 
ственной выставкаез усьтыны 
тупатэмын 1940 арын 15 мае 
нуназе бере кык часын. Выс- 
тавкаез усьтонэ ӧтисько 
Москва городысь предприяти- 
ослэн но учреждениослэн 5 
сюрс представительёссы но

усьтӥське
областьёсысь, крайёеысь но 
республикаосысь лыктэм вань 
организованной экскурсант‘ёс.

15 майлы 50 сюрс билет‘ёе 
вузамын луозы. ВыставкалэЙ 
территорияз пырыны 12  ча- 
сысен лэзиське.

(ТАСС).

Выставкалэи директореныз 
академикен И. В.Цицин эшен

беседа
15 мае 1940 арын Всесоюз- 

ной Сельскохозяйственной! 
Выставкалэн павильон‘ёсыз 
азьын кыктэтйзэ выльысь ӝут- 
скозы флаг‘ёс. Соос ивор- 
тозы 1940 арын выставкалэн— 
социалистической земледели- 
лэсь синмаськымон вормон‘- 
ёссэ выль бадӟым учконэз 
усьтон сярысь. Та вормон‘ёс 
басьтэмын большевистской 
партилэн но калык‘ёслэн 
вождьзылэн Сталин эшлэн 
кивалтэмзы улсын.

Советской Правительство- 
лэн главаез В. М. Молотов 
эш Всесоюзной Сельскохозяй- 
ственной Выставкаез усьтон 
дыр‘я 1939 арын 1 августэ 
вераз:

„Сельскохозяйственной 
Выставкаын туэ арын гинэ 
ӧвӧл, озьы ик 1940 арын но 
участвовать карыны право 
басьтон понна республикаос, 
крайёс, областьёс но район‘- 
ёс куспын социалистической 
соревнование кызьы ке ик 
паськыт мед вӧлмоз шуыса 
ӟеч мылкыдмес вералом“.

Та мылкыд сётон социалис- 
тической земледелилэн
ужасьёсызлэн миллион‘ёсын 
лыд‘яськис:ь м а с с а о с ы з  
пӧлын социалистической со- 
ревнованиез вӧлмытонлы куж- 
мо ӧтёнэн луиз. Берло дан- 
нойёс‘я, 1940 арын выставка- 
ын участвовать карыны мыл- 
кыд карись колхоз‘ёслэсь, 
совхоз‘ёслэсь, МТС-ёслэсь но 
мукет организациослэсь но 
сельской хозяйстволэн азь- 
мынйсьёсызлэсь 470 сюрс за- 
явлениос вуизы. Со кылем 
арын выставкалэн участник*- 
ёсызлэн лыдзылэсь кык пол 
трос луэ. Та лыдпус‘ёс— выс- 
тавкалэн сельской хозяйсгво- 
ын бадӟым организующой 
значениезлэн яркыт свиде- 
тельствоез.  Сюрс‘ёсын кол- ! 
хоз ‘ёс, дасо сюрс‘ёсын ко л- ' 
хозник‘ес, сельской хозяй- 
стволэн умой адямиосызлэсь 
аӟьмынӥсь стахановской опыт- 
сэс уже кутыса, выль выда- 
ющойся азинскон‘ёс басьтй- 
зы. Всесоюзной Сельскохо- 
зяйственной Выставкалэн 
Главноӥ комитетэз выставка- 
лэн участник‘ёсыныз 350 
сюрс ёрос кандидат‘ёсты юн- 
матӥз ини.

1940 арын выставкалэн пӧр- 
тэмлыкез луэ павильон‘ёсты 
натуральной экспонат‘ёсын 
трос тырмытэм. Соос лыдзыя 
кылем арын сярысь 3 пол- 
лэсь.но трос луозы. Туэ аре 
выставка эшшо но яркытгес

но содержательногес офор- 
мить каремын. Сюосын ху- 
дожник‘ёс, скульптор‘ёс но 
народной творчестволэн мас- 
тер ‘ёсыз возьматозы выль 
синмаськымон произведени- 
осты. Азьмынйсь советской 
наука кылем арын сярысь 
тросгес возьматэмын луоз.

Кылдытйське выль союз- 
ной Карело-Финской ССР- 
лэн павильонэз. Возьматэ- 
мын луоз Украиналэн но Бе- 
лоруссилэнгероической Крас- 
ной Армиен польской пан‘ёс- 
лэн зйбетсы улысь мозмытэм 
выль областьёссылэн хозяй- 
ственной но политическон 
улонзы.

Всесоюзной Сельскохозяй- 
ственной Выставкае туэ арын 
Советской Союзлэн котькуд 
палысьтыз лыктозы сю сюрс‘- 
ёсын колхозник‘ёс, машинно- 
тракторной станциослэн, сов- 
хоз‘ёслэн ужасьёссы. Выстав- 
ка ужалоз вить толэзь—15 
октябрёзь.  Экскурсант‘ёс выс- 
тавкаын 5 нунал улозы. 
С ю с ю р с ‘ ё с ы н  
лыктйсь куноослы столица 
сётэ синмаськымон общежи- 
тиос.

1200 экскурсовод‘ёс экскур- 
сант‘ёсты обслуживать каро- 
зы. На*циональной республи- 
каосысь экскурсант‘ёс понна 
дасясько СССР-лэн калык‘- 
ёсызлэсь кыл‘ёссэ тодйсь 
экскурсовод‘ёс-переводчик‘ёс.

Выставка луэ стахановскон 
мастерстволэн подлинно мас- 
совой школаеныз, зэмос кол- 
хозной университетэн. Орга- 
низованной экскурсант‘ёсын 
ужез выставкалэн у ж ‘ёсыз 
пӧлысь одйгеныз туж кулэ 
луись ужен лыд‘яськом.
Сельскохозяйственной лите- 

ратуралэн государственной 
издательствоез выставочной 
литература дася.

Туж бадӟым выставочной 
город али пӧзись улонэн улэ. 
Солэн ваньмаз сэрег‘ёсаз 
берло даеяськон‘ёс быдэсмо.

12  мае быдэс выставкалы 
генеральной учкон ортчиз.

1940 аре всесоюзной сель- 
скохозяйственной выставка, 
кудӥз возьматэ сельской хо- 
зяйствоын 1939 арлэсь син- 
маськымон итог‘ёссэ, кужмо 
ӧтёнэн луоз социализмлэсь 
выль вормон‘ёссэ завоевать 
каронэ, асьме странамылэсь 
соцналистической земледели- 
зэ азьлань сяськаяськытонэ.

(ТАСС).



Партиӥной у  л о н

Вавож МТС бере кыле
Вавожской ДАТС-ысь пер- 

вичной партийной организа- 
днысь коммунист'ёс кизён 
ужын тракторной бригадаос- 
лы практической юрттэт уг 
сёт‘яло, соос тракторной 
бригадаослэн уженызы ин- 
тересоваться ӧжыт карисько.

Районысьтьшы азьмынӥсь 
-колхоз‘ёс валэс юосты кизён 
яланзэс азинлыко быдэстйзы 
ни. Нош та МТС-ысь одйг 
тракторной бригада но ӧз 
быдэсты на кизёнын ужан 
планзэ. 13-тй май азелы МТС- 
лэн производстве нной планэз 
60 процентлы сяна быдэстымтэ 
на.

МТС-лэн производственной 
планэзлэн ляб быдэсмемез 
потэ со бордысь, что первич- 
•ной партийной организанилэн 
Кивалтйсез Рыбин М. произ- 
водствоын коммунист‘ёслэсь 
валтйсь рользэс кужмоятонын 
тырмыт уг ужа. Ляб пуктэмын 
азьмынйсь стахановец‘ёс- 
лэсь-тракторист‘ёслэсь ужан 
опытсэс мукет тракторист‘ёс- 
лы вӧлмытон но.Тани 1 номеро 
тракторной бригадаысь (бри- 
гадирез Попов) тракторист*-

ёс гыронын нормазэс нунал- 
лы быдэ 140-160 процентозь 
быдэс‘яло. Кылсярысь, трак- 
тористка Смердягина О. нор- 
мая 3,6 га интые нуналлы 
быдэ 5-6 га гырылэ. Со бусы 
уже потэм дырысеныз 148 
килограммлэсь но ятыр горю- 
чоез шыр‘яны быгатйз. Тани 
таӵе стахановкаослэсь ужан 
опытсэс МТС-ын ужасьёс 
контораязы огзылы огзы гинэ 
мадьыса уло, нош бусыын 
ужасьёс дорозь уг вуттыло.

10 мае первичной партий- 
ной организация открытой 
партсобрание ортчытйз. Отчы 
люкаськыны кулэ вал трактор- 
ной бригадаослэн бригадир*- 
ёссы, механик‘ёс, агроном‘ёс 
нош отын кӧняке мурт гинэ 
присутствовать каризы. Собра- 
ние эскериз тулыс ю кизён- 
лэн нырысетй нунал‘ёсаз 
ужам сярысь ужпумез. Та- 
тын уно тырмымтэос шарая- 
мын вал.

Первичной партийной орга- 
низация вань тырмымтэосты 
палэнтыны вылысь ужмно 
луэ. Тулыс ю кизёнэз ӟеч но 
вакчи дыр куспын йылпум‘яно.

Милемлы гожто
Гурезь-Пудгинской сельпо 

колхозник‘ёслы вузаны уно 
вуз басья. Басьтэм вуз‘ёс 
ӵем дыр‘я тодмооссылы но 
вуз ваись пожарник‘ёслы ву- 
засько.

Туж кемалась ик ӧвӧл 
Г-Пудга сельпое тэльын 
ужасьёслы вузаны басма вае-

мын вал. Нош со (басма) 
тэльын ужась колхозник'- 
ёслы ӧз сюры.

Г-Пудга сельсоветлэн ис- 
полкомез Г-Пудга сельпо- 
лэсь таӵе у ж ‘ёссэ тодэ ке 
но, сое тупатон вылысь но* 
кыӵе ужрад уг куты.

Кузьмин И.

Лузь пудолэн—лек тушмонэз
Ку лузь асьме странамылэн 

народной хозяйствоезлы бад- 
ӟым из‘ян лэсьтэ. Йӧл, сӥль 
но ку промышленностьлы 
лузьёс арлы быдэ 10—12 мил- 
лионэн из‘ян лэсьто.

Лузь—сюро пудолэн лек 
тушмонэз. Тулыс лузьлэн 
керныж‘ёсыз пудолэн ку
вискысьтызы потыкузы, куэз 
трос интыостй пась каро, 
пудолы эрик уг сёто. Лузен 
поразить карем пудолэн улэп 
весэз кулэсме, скал‘ёс йӧл 
ичи сёто, куэзлэн качество- 
ез ыше.

Кызьы ку лузь размно- 
жаться кариське?

Гужем шорын мумы лузь 
пудолэн берпал пы д ‘ёсаз 500 
пала пуз‘ёссэ тыре (отклады- 
вать каре). Пуз‘ёсысь пото 
керныж‘ёс, куд‘ёсыз пудолэсь

Котькуд колхозниклэсь ужзэ шонер учитывать
кароно

Точной учет но котькуд 
колхоӟнкклэсь ужам трудо- 
деньёссэ дыраз гож ‘ян—кол- 
хоз‘ёсын трудэз шонер орга- 
низовать каронын но общест- 
венной дисцнплинаез юнма- 
тонын бадӟым инты басьтэ.

Артельлэн котькуд чле- 
нэзлы, — шуэмын устав- 
лэн 15-тӥ статьяз,  арнялы 
одйг пол бригадир колхоз- 

'никлэсь вань ужзэ подсчи- 
тать каре но солэсь ужам 
трудоденезлэсь лыдзэ кол- 
хозниклэн трудовой книжка- 
яз го ж т э “. Устав озьы ик 
куре,  чтобы артельлэн прав- 
лениез толэзьлы быдэ коть- 
кинлы тодытон понна кол- 
хозник‘ёслэсь ужам трудо- 
деньзэс вераса список мед 
ошылоз.

Ст-Моньинской сельсовет- 
ысь „В-Квашур" колхозын 
(председателез Протопогюв) 
трудоденьёсты гож ‘яндырыз- 
дыр‘я мынэ. Татын нуналлы 
быдэ колхозник‘ёс тодо ась- 
сэлэсь ужам трудоденьзэс. 
Бригадир‘ёс вить нуналскын 
колхозник‘ёслэсь трудодень- 
ёссэс аккуратно трудовой 
книгаосазы гож‘яло.

Учет но трудоденьёсты 
гож ‘ян дыраз нуиське „Ра- 
венство" но „Г-Пудга“ кол- 
хоз ‘ёсын. Та колхоз‘ёсын 
колхозник‘ёслэн ужам трудо- 
дененызы список‘ёс но ошы- 
лӥсько. Татын аргельлэн чле- 
нэз кӧня трудодень ужамзэ то- 
дэм сяна, бригадир‘ёсын лэсь-

тэм ошибкаосты но тупат‘ян 
умой мынэ.

Озьы ке но, вератэк кель- 
тыны уг луы, что учетэз  
нуон но трудоденез гож ‘ян 
порядок сярысь уставлэсь 
куронзэ вань колхоз‘ёсын 
соблюдать уг каро на.

„Нюрпод“ колхозысь тро- 
сэз колхозник‘ёс ӝожко,  что 
тулыс ю кизьыку бригадир'- 
ёс учетэз но трудоденьёсты 
гож‘янэз ас эрказ лэзизы. 
,,Ас эрказ лэзем учет ,—гож- 
то соос,—артельысь трудо- 
вой дисцнплинаез куашкатэ**.

Б-Д о к ь я сельсоветысь 
„Виль улон“ колхоз 11 мае 
кизёнзэ йылпум‘яз, нош 
бригадаосын табельёс еоста- 
вить каремын ӧвӧл, ужам 
понна трудоденьёс начислить 
карымтэ. Та колхозлэн брига- 
дир‘ёсыз та уж борды али 
гинэ кизён бырем бере 
кутскизы.

Учетлэн ас эрказ лэзись- 
кемезлэн одйгез мугез со 
бордын, что колхозысь брига- 
дир‘ёс куд-ог дыр‘я асьсэ 
ужзылэсь палэнтйсько. Куд- 
ог колхоз‘ёсын трудоденьёс-  
ты г о ж ‘ян но начислять ка- 
рон быдэсак „учетчик‘ёслы“ 
доверить каремын, куд‘ёсыз

ӵем дыр*я трудоденьёсты 
начислять карыкузы уравни- 
ловка лэсьтыло.

Тани, кылсярысь, „Малькан" 
колхозын (Малькан сельсо-  
вет) трудоденьёсты толэзь- 
лы одйг пол гинэ гож‘яло.

Таӵе противоколхозной 
практика трудлэсь производн- 
тельностьсэ ӝутон сюрес вы- 
лын серьезной могӟетэн, со- 
циалистической соревновани- 
лэсь будонзэ ӝегатйсен луэ. 
Озьы ке но вылй верам кол- 
хоз‘ёслэн кивалтйсьёссы сыӵе 
ненормальной положениен 
мириться карисько.

Колхоз‘ёсын трудэз учи- 
тывать карон—земельной ра- 
ботник‘ёслэн кровной ужзы. 
Тужгес ик татын трос ужа- 
но луо МТС-ёс но райземот- 
дел. Колхоз‘ёсысь счетовод*- 
ёсыз, бригадир‘ёсыз систе- 
матически инструктировать 
кароно. Бере кылисьёслы 
конкретно юрттоно, колхоз‘- 
ёслэн умоесь'  бригадир‘ёсыз- 
лэсь но счетной работник‘- 
ёсызлэеь опытсэс вӧлмытон— 
тани МТС-ёслэн кивалгйсь- 
ёссылэн но земельной работ- 
ник‘ёслэн нырысетй сюлмась- 
конзы.

П. Тюлькин.

кузэ пась каро но соослэн 
мугоразы пыро. Пыд кузязы 
ку вискытй керныж‘ёс ӝут- 
ско вылэ пищевод доры но 
отын соос толлё,  а т>лыс ву- 
ыку грудной клетка кузя мы- 
но иудолэн тыбыр вылаз ку 
висказ.

Кытысь потйз лнӵинка, от- 
чы ик кылдэ желвак.  Со 
желвак‘ёсысь керныж‘ёс по- 
то но муз‘ем вылэ усьыло, 
кытын пормо куколкае, ку- 
дйз собере порме ку лузе.

Кызьы лузьлэсь керныж‘ёс- 
сэ быдтоно?

Керныж‘ёсты быдтылоъ 
амал‘ёс пӧлысь самой просто- 
ез сое киын пычкыса потты- 
лон луэ. Кыктэтйез амал— 
желваке креолинэз, кизер фе 
ноловой мазез пызйылон 
Керныж‘ёсты киын пычкыку 
желвак котырысь гонзэ ка 
чыен вандылоно, желваклэсь! 
пасьсэ сузяно, собере пӧлыен 
но азь чиньыосын пычконо но 
керныжэз керосин ведрае яке 
формалин пӧлы куштоно. 
Керныжез муз‘ем вылэ куш- 
тыса пыдын лёгаса виыны но 
луоз, нош улэп сое кельтыны 
уг яра. Керныж‘ёсты хими- 
ческой амалэн быдтон вет- 
персоналэн ортчытӥське.

Лузьлэсь керныж‘ёссэ не- 
посредственно быдтон понна 
таӵе мероприятиосты ортчы- 
тоно:

1. Гужем пӧсь дыр‘я пудо- 
ез салкым азьын возьмано 
яке пудоез уйын возьмаса 
:юдоно.

2. Пудоосыз ӵем миськоно, 
сузяно, тужгес ик соослэсь 
пыд‘ёссэс.

Лузьлэсь керныж‘ёссэ быд- 
тыса, асьмеос странамес 
трос миллион‘ем из‘ян‘ёслэсь 
мозмытйськом, промышлен- 
ность понна сохранять карись- 
ком миллионэн ку, нош Крас- 
ной Армилы но населенилы 
миллион пар пыдкутчан‘ёсты 
но м у к е т ку издели- 
осты, миллион литраосын 
йӧл но сю сюрс тоннаосын 
сӥль.

Ветфельдшер Селиванов.

